
Kirish 
Umumiy holda protsessorning buyruqlar tizimi o‘z tarkibiga to‘rtta asosiy guruhni oladi: axborotlarni uzatish buyruqlari; arifmetik buyruqlar; mantiqiy buyruqlar; o‘tish buyruqlari; 
Axborotlarni uzatish buyruqlari operandlar ustida hech qanday operatsiyalarni bajarilishini talab etmaydi. Faqat operandlar manbadan (istochnik, Source ) qabul qiluvchiga (priyomnik, Destination) uzatiladi. Ma’nba va qabul qiluvchi bo‘lib protsessorning ichki registrlari, xotira yacheykasi yoki kiritish/chiqarish qurilmalari bo‘lishi mumkin. Bu holda AMQ ishlatilmaydi.  
Arifmetik buyruqlar qo‘shish, ayirish, ko‘paytirish, bo‘lish, birga oshirish (inkrementlash), birga kamaytirish (dekrementlash) va boshqa operatsiyalarni bajaradi. Bu buyruqlarga bitta yoki ikkita kirish operandi talab etiladi. Buyruqlar bitta chiqish operandi hosil qiladi. 
Mantiqiy buyruqlar operandlar ustida mantiqiy operatsiyalarni amalga oshiradi, masalan, mantiqiy VA, mantiqiy YOKI, YOKI ni inkori, tozalash, teskariga o‘zgartirish, turli surishlar (o‘nga, chapga, arifmetik surish, siklik surish). Bu buyruqlar, xuddi arifmetik buyruqlar kabi bitta yoki ikkita kirish operandi talab etadi va ular bitta chiqish operandi hosil qiladi. 
Va nihoyat, o‘tish buyruqlari buyruqlarni odatiy ketma-ket bajarilish tartibini o‘zgartirish uchun mo‘ljallangandir. Ular yordamida dasturostiga o‘tish va undan qaytish, turli sikllar, dasturlarning shoxlanishi, dastur qismini tashlab o‘tish va h.k. tashkillashtiriladi. O‘tish buyruqlari har doim buyruqlar sanoq qurilmasining qiymatini o‘zgartiradi.O‘tishlar shartli va shartsiz bo‘lishi mumkun. Aynan shu buyruqlar axborotlarga ishlov berishning murakkab algoritmlarini yaratishga imkon beradi. 
Har bir bajarilgan buyruq natijasiga mos ravishda protsessorning (PSW) holat registr bitlari tozalanadi yoki o‘rnatiladi. Ammo bilish kerakki, hamma buyruqlar ham PSW dagi mavjud barcha bayroqlarni o‘zgartira olmaydilar. Bu har bir aniq protsessorning xususiyatidan kelib chiqqan holda aniqlanadi. 
Turli protsessorlarda buyruqlar tizimi bir biridan jiddiy farq qiladi, ammo ular o‘z asosi bilan juda o‘xshash. Shuningdek buyruqlar soni ham protsessorlarda turlicha. Masalan, eslatib o‘tilgan MS68000 protsessorida jami 61 ta buyruq, 8086 protsessorida esa – 133 ta buyruq bor. Zamonaviy yuqori quvvatli protsessorlarda buyruqlar soni bir necha yuztagacha bo‘ladi. Ayni vaqtda qisqartirilgan buyruqlar to‘plamili (RISC-protsessorlar deb ataluvchi) protsessorlar ham mavjud, ularda buyruqlar sonini maksimal darajada qisqartirish hisobiga samaradorlikni oshirish va buyruqlarni bajarilish tezligini oshirishga erishiladi. 
Endi protsessorning to‘rtta ajratilgan guruh buyruqlarining xususiyatlarini batafsil ko‘rib chiqamiz.  
 
8.1.Axborotlarni uzatish buyruqlari. 
Axborotlarni uzatish buyruqlari har qanday protsessorning buyruqlar tizimida juda muhim o‘rinni egallaydi. Ular quyidagi muhim vazifalarni bajaradilar: 
  -protsessorning ichki registrlariga qiymatlarni yuklash (yozish); 
  -protsessorning ichki registrlarining qiymatini xotirada saqlash; 
  -qiymatlarni xotiraning bir hududidan boshqasiga nusxasini olish; 
  -kiritish/chiqarish qurilmasiga yozish va kiritish/chiqarish qurilmasidan o‘qish. 
Ba’zi protsessorlarda (masalan, T-11) yuqorida keltirilgan vazifalarning barchasi bitta yagona buyruq MOV bilangina bajariladi (baytli uzatishlarga - MOVB) lekin operandlarni manzillashning turli usullari yordamida. 
Boshqa protsessorlarda sanab o‘tilgan vazifalarni bajarish uchun MOV buyrug‘idan tashqari yana bir necha buyruqlar bo‘ladi. Masalan, registrlarni yuklash uchun yuklash buyrug‘i ishlatilishi mumkin, turli registrlar uchun - turli buyruqlar ishlatiladi (ularning belgilanishi odatda LOAD - yuklash so‘zi ishtirokida quriladi). Ko‘pincha stekda saqlash uchun va stekdan qiymatini olish uchun maxsus buyruqlar ajratiladi (PUSH – stekda saqlash, POP – stekdan olish). Bu buyruqlar avtoinkrementli va avtodekrementli manzillashdan foydalangan holda amalga oshiriladi (hatto bu manzillash ish tartiblari protsessorda yaqqol holda nazarda tutilmagan bo‘lsa ham). 
Ba’zida axborotlarni qatorlab (yoki zanjirsimon) uzatish uchun buyruqlar tizimiga maxsus buyruq MOVS kiritiladi (masalan, 8086 protsessorlarida). Bu buyruq nafaqat bitta so‘z yoki baytni uzatadi, qancha so‘z yoki bayt berilsa 
(MOVSB) shunchasini uzatadi, yaʻni magistral bo‘yicha bitta almashuv siklini emas bir nechasini amalga oshiradi. Shu jumladan muloqotda bo‘ladigan xotira manzili har bir murojatdan so‘ng 1 ga yoki 2 ga oshadi yoki har bir murojaatdan so‘ng 1 ga yoki 2 ga kamayadi. Yaʻni yaqqol bo‘lmagan holda avtoinkrementli yoki avtodekrementli manzillash qo‘llaniladi. 
Ba’zi protsessorlarda (masalan, 8086 protsessorida) kiritish/chiqarish qurilmasi bilan maxsus almashish vazifasi ajratiladi. IN buyrug‘i kiritish/chiqarish qurilmasidan o‘qish (kiritish) uchun ishlatiladi, OUT buyrug‘i esa kiritish/chiqarish qurilmasiga chiqarish (yozish) uchun foydalaniladi. Bu holda axborot almashuvi registrakkumulyator bilan kiritish/chiqarish qurilmasi o‘rtasida amalga oshiriladi. Shu oilaning ancha ilg‘or protsessorlarida (masalan, 80286 protsessorlaridan boshlab) qatorlab (yoki zanjirsimon) kiritish (INS buyrug‘i) va qatorlab chiqarish (OUTS buyrug‘i) qo‘shilgan. Bu buyruqlar xotiradan kiritish/chiqarish qurilmasiga (OUTS) yoki kiritish/chiqarish qurilmasidan (INS) xotiraga axborot massivini butun (qatorni) holda uzatish imkonini beradi. Xotira manzili har bir murojaatdan so‘ng oshadi yoki kamayadi (MOVS buyrug‘i bilan bo‘lganidek).   
Shuningdek axborotlarni uzatish buyruqlariga axborot bilan almashuv buyrug‘i ham kiradi (ularni belgilanishi Exchange so‘zi asosida quriladi). Ichki registrlar o‘rtasida axborot almashuvi ko‘zda tutilgan bo‘lishi ham mumkin, bitta registrning ikkala yarmi o‘rtasida (SWAP) yoki registr bilan xotira yacheykasi o‘rtasida. 
 	 
8.2.Arifmetik buyruqlar. 
Arifmetik buyruqlar operanda kodlarini xuddi sonli ikkilik yoki ikkilik-o‘nlik kodlar kabi qaraydi. Bu buyruqlarni beshta asosiy guruhlarga ajratish mumkin: 
· qayd qilingan vergulli operatsiyalarning (qo‘shish, ayirish, ko‘paytirish, bo‘lish) buyrug‘i; 
 -suriluvchi vergulli operatsiyalarning (qo‘shish, ayirish, ko‘paytirish, bo‘lish) buyrug‘i; 
· tozalash buyruqlari; 
· inkrement va dekrement buyruqlari;  - solishtirish buyruqlari. 
Qayd qilingan vergulli operatsiyalar buyruqlari protsessor registrlaridagi kodlar bilan ishlaydi yoki xotiradagi xuddi oddiy ikkilik kodlari kabi. Qo‘shish buyrug‘i (ADD) ikkita kodning yig‘indisini hisoblaydi. Ayirish buyrug‘i (SUB) ikkita kodning ayirmasini hisoblaydi. Ko‘paytirish buyrug‘i (MUL) ikkita kodning ko‘paytmasini hisoblaydi (natijaning razryadligi ko‘paytmalarning razryadligiga nisbatan ikki marotaba ko‘p). Bo‘lish buyrug‘i (DIV) bo‘luvchi va bo‘linmalarni ustida xisoblashni amalga oshiradi. Aytgancha bu buyruqlarning xammasi ishorali va ishorasiz sonlar ustida amallar bajaradilar.  
Qayd qilingan vergulli (nuqtali) operatsiyalarning buyruqlari sonlarni ifodalashning tartibli va mantissali o‘lchamidan foydalanadi (odatda bu sonlar ikkiti ketma-ket xotira yacheykasini egallaydi). Zamonaviy katta quvvatli protsessorlarda qayd qilingan vergulli buyruqlar to‘plami faqat to‘rtta arifmetik amallar bilan cheklanmaydi, ancha murakkab bo‘lgan ko‘pgina buyruqlari ham mavjuddir, masalan, trigonometrik funksiyalarni, logorifmik funksiyalarni hisoblash, shuningdek tovush va tasvirlarga ishlov berish uchun murakkab funksiyalar xam bor. 
Tozalash buyruqlari (CLR) nolli kodni registrga yoki xotira yacheykasiga yozish uchun mo‘ljallangan. Bu buyruqlarni nolli kodni uzatish buyruqlari bilan o‘zgartirish ham mumkin bo‘ladi, lekin maxsus tozalash buyruqlari odatda uzatish buyruqlariga nisbatan tezroq bajariladi. Tozalash buyruqlarini gohida mantiqiy buyruqlar guruhiga kiritadilar, ammo maʻnosi bu bilan o‘zgarib qolmaydi.  
Inkrement (birga oshirish, INS) va dekrement (birga kamayish, DES ) buyruqlari ham juda qulay bo‘ladilar. Ularni bir bilan qo‘shish yoki birni ayirish buyruqlari bilan o‘zgartirish mumkin, lekin qo‘shish va ayirishga nisbatan inkrement va dekrement buyruqlari tezroq bajariladi. Bu buyruqlar bitta kirish operandani talab etib, u bir vaqtning o‘zida chiqish operandi ham bo‘lib xizmat qiladi. 
Va nihoyasida, solishtirish buyruqlari (SMR kabi belgilanadi) ikkita kirish operandlarni solishtirish uchun xizmat qiladi. Ma’nosi bo‘yicha, u ikkita operandlarni farqini hisoblaydi, ammo chiqish operand hosil qilmaydi, faqatgina bu hisoblash natijasida protsessorning (PSW) holat registridagi bitlarni o‘zgartiradi xolos. Solishtirish buyrug‘idan keyin keladigan buyruq (odatda bu o‘tish buyrug‘i) protsessorning holat registrining bitlarini tahlil qiladi va ularning qiymatiga qarab amal bajaradi. Ba’zi protsessorlarda xotirada joylashgan ikkita operandlarning ketmaketligini zanjirsimon solishtirish eʻtiborga olingan.  
 
8.3.Mantiqiy buyruqlar. 
Mantiqiy buyruqlari operandlar ustida mantiqiy (bitlab) operatsiyalarni bajaradi, yaʻni ular operand kodlarini yahlit bo‘lmagan son kabi qaraydilar (alohida bitlar to‘plaimi kabi qaraydilar). Bu bilan ular arifmetik buyruqlardan farq qiladilar. 
Mantiqiy buyruqlar quyidagi asosiy operatsiyalarni bajaradilar: 
  -mantiqiy VA, mantiqiy YOKI, 2 modul bo‘yicha qo‘shish (YOKI inkori); 
  - mantiqiy, arifmetik va siklik surish; 
  -bit va operandni tekshirish; 
  -protsessorning holat registri bitlarini (bayroq) tozalash va o‘rnatish (PSW). 
Mantiqiy operatsiyalarning buyruqlari ikkita chiqish operandlaridan asosiy mantiqiy funksiyalarni bitlab hisoblash imkonini beradi. Undan tashqari, VA operatsiyasi (AND) berilgan bitlarni majburiy tozalash uchun ishlatiladi ( bunda operandlardan biri sifatida maska kodi ishlatiladi, unda tozalash talab etiladigan razryadlar nolga o‘rnatilgan). YOKI operatsiyasi (OR) berilgan bitlarni majburiy o‘rnatish uchun ishlatiladi (bunda operandlardan biri sifatida maska kodi ishlatiladi, unda birga o‘rnatilishi talab etiladigan razryadlar, birga teng). “YOKI inkori” operatsiyasi (XOR) berilgan bitlarni teskariga aylantirish (inversiyalash) uchun ishlatiladi (bunda operandlardan biri sifatida maska kodi ishlatiladi, unda inversiyalash kerak bo‘lgan kodlar birga o‘rnatilgan). Buyruqlarga ikkita kirish operandlari kerak bo‘ladi va bitta chiqish operandi hosil qiladi. 
Surish buyruqlari operanda kodini bitlab o‘ngga (kichik razryadlar tomonga) yoki chapga (katta razryadlar tomonga) surishga imkon beradi. Surish turi (mantiqiy, arifmetik yoki siklik) katta bitning yangi qiymati qanday bo‘lishini (o‘nga surulganda) yoki kichik bitning (chapga surilganda) yangi qiymati qanday bo‘lishini aniqlab beradi va shuningdek katta bitning qiymati qayerdadir saqlananib qolishi 
(chapga surilganda) yoki kichik bit qiymati (o‘nga surilganda) qayerdadir saqlananib qolishini aniqlaydi. Masalan, o‘nga mantiqiy surulish bo‘lganda kod operandining katta razryadida nol o‘rnatiladi, kichik razryadi esa, protsessorning holat registriga o‘tkazish bayrog‘i sifatida yoziladi. O‘nga arifmetik surilganda esa katta razryadning avvalgi qiymati saqlanadi ( nol yoki bir), shuningdek kichik razryadi ham o‘tkazish 
(perenos) bayrog‘i sifatida yoziladi. 
Siklik surilishlar operand kod bitlarini aylana bo‘ylab surishga imkon beradi (soat strelkasi bo‘ylab o‘nga surilganda yoki soat strelkasiga teskari tarafga chapga surilganda). Shu holda surilish halqasiga o‘tkazish bayrog‘i kirishi ham va kirmasligi ham mumkin. O‘tkazish bayroq bitiga (agarda u ishlatilsa) chapga siklik surilish bo‘lsa katta bit qiymati yoziladi va kichik bit o‘ngga siklik surilish bo‘lganda yoziladi. Shunga mos ravishda, o‘tkazish bayroq biti qiymati chapga siklik surilish bo‘lganda kichik razryadga qayta yoziladi va katta razryadi esa o‘ngga siklik surilish bo‘lganda yoziladi. 
8.1-chizmada misol uchun o‘ngga surilish buyruqlarini bajarilishdagi harakatlari ko‘rsatilgan. 

8.1-chizma. O‘nga surish buyruqlari. 
 
Operand va bitlarni tekshirish buyruqlari protsessorning holat registr bitlarini tozalash yoki o‘rnatishni tanlangan bitlar yoki butun operandning qiymatiga bog‘liq bo‘lgan holda o‘rnatishga mo‘ljallangan. Buyruqlar chiqish operandlarini hosil qilmaydi. Operandni tekshirish buyrug‘i (TST) operandning barcha kodlarini nolga tengligini va ishoraga (katta bit qiymatini) tekshiradi, u faqat bitta kirish operandni talab etadi. Bitni tekshirish buyrug‘i (BIT) faqat alohida bitlarni tekshiradi, ularni tanlash uchun ikkinchi operand sifatida maska kodi ishlatiladi. Maska kodida asosiy operandni tekshiriladigan biti birlik razryadlariga mos kelishi kerak.  
Va nihoyasida, protsessorning holat registrini tozalash va o‘rnatish (yaʻni bayroqlarni) buyruqlari har qanday bayroqni tozalash va o‘rnatishga imkon beradi, bu esa qulaylik tug‘diradi albatta. Odatda har bir bayroqqa ikkita buyruq mos keladi, ulardan bittasi uni birga o‘rnatadi, boshqasi esa nol holatga keltiradi. Masalan, o‘tkazish S (Carry ) bayrog‘iga CLC (tozalash) va SEC yoki STC (o‘rnatish) buyrug‘i mos keladi. 
 
8.4.O‘tish buyruqlari. 
O‘tish buyruqlari. O‘tish buyruqlari turli sikllarni, shoxlanishlarni, dasturostilarni chaqirish va.x.k. tashkillashtirish uchun mo‘ljallangan, yaʻni ular dasturning ketma–ket bajarilish jarayonini buzadilar. Bu buyruqlar buyruqlarning sanoq-registr qurilmasiga yangi qiymatni yozadi va shu bilan protsessorni keyingi navbatdagi bajarilishi kerak bo‘lgan buyruqni emas, balki dastur xotirasidagi boshqa xohishiy buyruqni bajarishga o‘tkazishni chaqiradi. Ba’zi o‘tish buyruqlari esa keyinchalik orqaga qaytishni, yaʻni qaysi nuqtada o‘tish bo‘lgan bo‘lsa yana shu nuqtaga qaytishni amalga oshirish ko‘zda tutilgan bo‘ladi, boshqalari esa bu jarayonni ko‘zda tutmaydi. Agarda qaytish ko‘zda tutilgan bo‘lsa, u holda protsessorning hozirgi parametrlari stekda saqlanadi. Agarda o‘tish ko‘zda tutilmagan bo‘lsa, u holda protsessorning hozirgi parametrlari stekda saqlanmaydi. 
Qaytishsiz o‘tish buyruqlari ikki guruhga bo‘linadi: 
 -shartsiz o‘tishlar buyruqlari;  -shartli o‘tishlar buyruqlari. 
Bu buyruqlarning belgilanishida shoxlanish (Vetvleniye, Branch ) va sakrash (Prijok, Jump) so‘zlari ishlatiladi. 
Shartsiz o‘tish buyruqlari yangi manzilga o‘tishni hech narsaga bog‘liq bo‘lmagan holda chaqiradi. Ular ko‘rsatilgan qiymatli surilishni (oldinga va orqaga) yoki xotirani ko‘rsatilgan manziliga chaqirishlari mumkin. Surilish kattaligi yoki manzilning yangi qiymati kirish operandi sifatida ko‘rsatiladi. 
Shartli o‘tish buyruqlari har doim o‘tishni chaqiravermaydilar, faqat berilgan shartni bajarilgandan so‘nggina chaqiradilar. Bunday shartlar sifatida odatda protsessorning holat registridagi (PSW) bayroqlar qiymati xizmat qiladi. Yaʻni o‘tish sharti bo‘lib, bayroq qiymatini o‘zgartiruvchi, oldingi operatsiya natijasi xizmat qiladi. Bunday shartli o‘tish hammasi bo‘lib 4 dan 16 gachan bo‘lishi mumkin. 
Shartli o‘tish buyrug‘iga bir necha misollar keltiramiz: 
  -agarda nolga teng bo‘lsa o‘tish; 
  -agarda nolga teng bo‘lmasa o‘tish; 
  -agarda to‘lish bo‘lsa o‘tish; 
  - agarda to‘lish bo‘lmasa o‘tish; 
  -agarda noldan katta bo‘lsa o‘tish; 
  -agarda noldan kichik yoki teng bo‘lsa o‘tish. 
Agarda o‘tish sharti bajarilsa, u holda buyruqlarning registr-sanoq qurilmasiga yangi qiymat yuklanishi amalga oshiriladi. Agarda o‘tish sharti bajarilmasa, buyruqlarning registr-sanoq qurilmasining qiymati faqat oshadi va protsessor tartib bo‘yicha keyingi buyruqni tanlab oladi va bajaradi.  
O‘tgan (yoki hatto bir necha shartli o‘tish buyruqlarini) shartli o‘tish buyruqlarini o‘tish shartlarini tekshirish uchun maxsus solishtirish (CMP) buyruqlari ishlatiladi. Ammo bayroqlar har qanday boshqa buyruq bilan ham o‘rnatilishi mumkin, masalan axborotlarni uzatish buyrug‘i va harqanday arifmetik yoki mantiqiy buyruqlar bilan. Qayd qilib o‘tishimiz kerakki, o‘tish buyruqlarining o‘zi bayroqlarni o‘zgartirmaydilar, bu esa bir biridan keyin bir necha o‘tish buyrug‘ini qo‘yish imkonini yaratadi. 
Shartli va shartsiz o‘tish buyruqlarning bir nechtasini birgalikda ishlatish esa protsessorga hoxishiy murakkablikdagi shoxlangan algoritmlarni ishlatishga imkon beradi. Misol tariqasida 8.2-chizmada dasturni ikkita shoxga keyinchalik birlashish sharti bilan ajratish ko‘satilgan, 8.3-chizmada esa uchta shoxga keyinchalik birlashish sharti bilan ajratish keltirilgan. 

8.2-chizma. Ikkita shoxga shoxlanishni joriy etish. 
 
Keyinchalik nuqtaga qaytishli o‘tish buyruqlari, dasturostilarni yaʻni yordamchi dasturlarni bajarish uchun ishlatiladilar. Bu buyruqlarni yana dasturostini chaqiruvchi buyruqlar ham deb ataydilar (keng tarqalgan nomi - CALL). Dasturostilarni ishlatilishi asosiy dastur tuzilmasini soddalashtiradi, uni anchayin mantiqiy holga keltiradi, moslashuvchan va yozilishga hamda sozlashga osonlashtiradi. Shu bilan bir vaqtda hisobga olish kerakki, dasturostilarni keng ishlatilishi odatda dasturning bajarilish vaqtini oshiradi. 

8.3-chizma. Uchta shoxga shoxlanishni joriy etish. 
Barcha qaytishli o‘tish buyruqlarini shartsiz o‘tish deb faraz qilinadi (ular hech qanday bayroqlarni tekshirmaydilar). Shu bilan birga ular bitta kirish operandni talab etadi , u yangi manzilning absolyut qiymatini ko‘rsatish bilan bir qatorda surilishini ham, yaʻni manzilni hozirdagi qiymati bilan qo‘shiladigan holidagisini xam ko‘rsatadi. Buyruqlarning sanoq qurilmasini hozirdagi qiymati (hozirdagi manzili) stekka o‘tish bajarilishidan oldin saqlanadi. 
Dasturni chaqirish nuqtasiga (o‘tish nuqtasi) yana qaytish uchun maxsus qaytish buyrug‘i ishlatiladi ( RET yoki RTS).  
Dasturni chaqirish nuqtasiga (o‘tish nuqtasi) yana qaytish uchun maxsus qaytish buyrug‘i ishlatiladi ( RET yoki RTS). Bu buyruq stekdan o‘tish buyruq manzilini oladi va uni buyruqlarni registr-sanoq qurilmasiga yozadi. 
Qaytishli o‘tishlar buyruqlarining ichida alohida o‘rinni uzilish buyruqlari egallaydi (INT – tarqalgan nomi). Bu buyruqlar kirish operandi sifatida uzilish nomerini talab etadi (vektor manzilini). Buningdek o‘tishlarga xizmat ko‘rsatish xuddi apparat uzilishlarga ko‘rsatilgani kabi amalga oshiriladi. Yaʻni protsessorning ushbu o‘tishini bajarish uchun uzilishlar vektori jadvaliga murojaat etiladi va u unga o‘tishi kerak bo‘lgan uzilish nomeri bo‘yicha xotira manzilini oladi. Uzilishlarni chaqirish manzili va protsessorning holatlar registrining (PSW) qiymatlari stekda saqlanadi. PSW saqlash – uzulush buyruqlarini qaytishli o‘tish buyruqlaridan muhim farqidir. 
Uzulish buyruqlari ko‘p hollarda oddiy qaytishli o‘tish buyruqlariga qaraganda qulaydir. Uzilish vektorlar jadvalini bir marotaba hosil qilingandan so‘ng, unga kerak bo‘lgan holda murojaat etish mumkin. Uzilish nomeri dasturosti nomeri bilan mos tushadi, yaʻni dastur tomonidan bajariladigan vazifa nomeri bilan. Shuning uchun uzulish buyruqlari protsessorning buyruqlar tizimiga oddiy qaytishli o‘tish buyruqlariga qaraganda ko‘proq kiritiladilar. 
Uzilish buyrug‘i tomonidan chaqirilgan dasturostidan qaytish uchun uzulishdan qaytish buyrug‘i (IRET yoki RTI) ishlatiladi. Bu buyruqlar stekdan unda saqlangan buyruqlar sanoq qurilmasining va protsessorning holat registri (PSW) qiymatlarini oladi. 
Qayd qilib o‘tishimiz kerakki, ba’zi protsessorlarda shuningdek shartli o‘tish buyruqlari ham ko‘zda tutilgan, masalan, to‘lish bo‘lganda o‘tish buyrug‘i. 
Albatta, bu bo‘limda biz faqat protsessorlarda ko‘p uchraydigan asosiy buyruqlarni ko‘rib chiqdik. Aniq protsessorlarda sanab o‘tilgan guruhiga kirmagan boshqa ko‘p buyruqlar ham bo‘lishi mumkin. Lekin ularni ma’lum masalani yechish uchun moslangan mikroprotsessorli tizimga tanlangan protsessor turini tanlangandan so‘ng o‘rganish kerak bo‘ladi.  
 
8.5. Protsessorning tezligi 
Protsessorning tezligi – bu uning eng muhim ko‘rsatgichlaridan biri bo‘lib, butkul mikroprotsessorli tizimning ishlash samaradorligini aniqlab beradi. 
Protsessorning tezligi, bir oila ichidagi turli protsessorlarni bir biri bilan solishtirishni va shuningdek turli firmaning turli ishlarga mo‘ljallangan protsessorlarini hatto qiyosiy taqqoslashni qiyinlashtiruvchi ko‘p faktorlarga bog‘liqdir. 
Protsessorning tezligiga ta’sir etuvchi muhim ko‘rsatgichlarni alohida ko‘rib chiqamiz. 
Avvalam bor, tezlik protsessorning takt chastotasiga bog‘liq bo‘ladi. Barcha operatsiyalar protsessor ichida sinxron bajariladi, yagona takt signali bilan taktlanadi. 
Tushunarliki, takt chastotasi qancha yuqori bo‘lsa, protsessor shuncha tez ishlaydi, masalan, qandaydir protsessorning takt chastotasini ikki hissa oshirish, shu protsessor tomonidan buyruqlarni bajarish vaqtini ikki marotaba kamaytirishdir.  
Ammo hisobga olish kerakki, turli protsessorlar bir xil buyruqlarni turli taktlar sonida bajaradilar, buyruqni bajarish uchun sarflanadigan taktlar soni bitta taktdan to bir necha yuztagacha bo‘lishi mumkin. Ba’zi bir protsessorlarda mikrooperatsiyalarni parallellashtirish hisobiga buyruqqa hattoki bitta taktdan kam sariflanadi. 
Buyruqlarni bajarish uchun sarflanadigan taktlar soni shu buyruqning murakkabligiga va operandlarni manzillash usullariga bog‘liq bo‘ladi. Masalan, eng tez bajariladigan buyruqlar bu protsessorning ichki registrlari o‘rtasidagi axborotlarni uzatish buyruqlaridir. Eng sekin ishlaydigan buyruqlar, bu operandlari xotirada saqlanuvchi, murakkab suriluvchi vergulli arifmetik buyruqlardir. 
Dastlab protsessorlarning unumdorligini qiymat jihatidan baholash uchun MIPS (Mega Instruction Per Second) o‘lchov birligi qo‘llanilgan, u bir sekundda million ko‘rsatmani (instrusiya) (buyruqni) bajarish soniga mosdir. Tabiiyki, mikroprotsessor ishlab chiqaruvchilari eng tez bajariluvchi buyruqlarni qo‘llashga harakat qilganlar. Tushunarliki, bunday ko‘rsatgich unchali qulay emas. Birozdan keyin suriluvchi vergulli (nuqtali) hisoblashlarni bajarilishida unumdorlikni o‘lchash uchun FLOPS (Floating point Operations Per Second) birligi taklif qilingan edi, ammo u tor maʻnodadir, chunki ba’zi bir operatsiyalar tizimida suriluvchi vergulli (nuqtali) hisoblashlar umuman foydalanilmaydi [31]. 
Protsessor tezligining shunga o‘xshash boshqa ko‘rsatgichi – qisqa (tezkor) operatsiyalarni bajarilish vaqti. Misol tariqasida 8.1 jadvalda 8-razryadli va 16razryadli protsessorlarning tezlik ko‘rsatgichlari keltirilgan. Hozirgi vaqtda bu ko‘rsatgichlar va MIPS o‘lchov birligi amalda deyarli ishlatilmaydi. 
Buyruqlarni bajarilish vaqti – muhim, lekin tezlikni aniqlab beruvchi yagona omil emas albatta. Shuningdek protsessorning buyruqlar tizimining tarkibi ham katta ahamiyatga egadir. Masalan, ba’zi bir protsessorlar uchun qandaydir operatsiyani bajarish uchun bitta buyruq kerak bo‘lsa, boshqa protsessorlar uchun esa bir necha buyruqlar talab etiladi. Qaysidir protsessorlarning buyruqlar tizimi bir turdagi masalalarni tez yechishga imkon beradi, boshqa protsessorlar esa boshqa turdagi masalalarni tez yecha oladilar. Ushbu protsessorda ruxsat etilgan manzillash usullari, xotirani qisimlarga ajratish mavjudligi va protsessorning kiritish/chiqarish qurilmalari bilan muloqoti va boshqa omillar muhimdir. 

8.1 jadval. Ba’zi protsessorlarning ko‘rsatgichlari. 
Tizimning tezligiga jiddiy ta’sir ko‘rsatuvchi omillardan – protsessor buyruqlar xotirasi va axborotlar xotirasi bilan qaysi usulda “muomala” da bo‘lishi, xotiradan buyruqlarni tanlash bilan avval tanlangan buyruqlarning bajarilishi bir vaqtda amalga oshirilishi tadbiq etilganligidir. 
Tizimning umumiy tezligini shuningdek protsessorning razryadligi ham belgilab beradi. Masalan, 8-razryadli protsessor 16-razryadli protsessorga qaraganda axborotlarning katta massiviga sekinroq ishlov beradi va axborotlarni sekinroq uzatadi. Xuddi shuningdek 16-razryadli protsessor 32-razryadli protsessorga nisbatan katta sonlar bilan (65536 ga qaraganda katta) ancha sekinroq ishlaydi.  
Yechiladigan masalalarning yuqori darajadagi murakkabligida tizimning tezligi tizimli xotiraning umumiy hajmiga ham bog‘liq bo‘ladi. Tizimli xotira hajmi kam bo‘lsa, tizim axborotlarni tashqi xotirada saqlashi kerak bo‘ladi (masalan, diskda), bu esa ishni judayam sekinlashtiradi (bir necha marotaba). Shuningdek protsessorning manzillar shinasining razryadligi ham muhimdir. 
Shuning uchun protsessorning unumdorligini miqdoriy ko‘rsargichi juda ham shartli bo‘lib, ular bu protsessor asosidagi tizimning tezligini faqat bilvosita ifodalaydi. Shunga qaramay, ba’zi ishlab chiqaruvchilar o‘z protsessorlari uchun qiymatli ko‘rsatgichlarni taklif etadilar, unda turli buyruqlarning u yoki bu nisbatida o‘z ichiga olgan maxsus tuzilgan test dasturlarini bajarilish vaqtini xarakterlaydi . 
Shunday qilib, 32-razryadli protsessorlarni solishtirish uchun shaxsiy kompyuterlarga protsessorlarni ishlab chiqaruvchi Intel firmasi 1992 yili o‘zining o‘lchov birligi iCOMP Index (Intel Comparative Microprocessor Performance) ni taklif etda. Bu ko‘rsatgichni hisoblash uchun 16- va 32-bitli butun sonli buyruqlar aralashmasi ishlatiladi, yaʻni suriluvchi nuqtali buyruqlar, ta’svir va grafiklarga ishlov beruvchi buyruqlar kiritilgan. Asos protsessor sifatida i486SX-25 olinib, uning indeksi 100 ga teng deb qabul qilingan. 8.2 jadvalda Intel firmasining ba’zi protsessorlari uchun iCOMP indeksi keltirilgan. Jadvaldan ko‘rinib turibdiki, ancha rivojlangan arxitektura hisobiga 486 protsessorlar oilasi 386 protsessorlar oilasidan tezligi har doim yuqori, har qanday Pentium har qanday 486 protsessorlar oilasidan tezroq ishlaydi. Takt chastota (jadvalda chiziqchadan so‘ng ko‘rsatilgan) faqat bir oila ichidagina unumdorlikni belgilab beradi. 1996 yili Intel firmasining loyihalashtiruvchilari tomonidan boshqa ko‘rsatgich taklif etildi - iCOMP Index 2.0 hisoblashlar uchun 16-razryadli buyruqlar ishlatilmadi, lekin multimediali test kiritilib asos protsessor sifatida Pentium-120 olingan va uning indeksi 100 ga teng deb qabul qilingan. 8.3 jadvalda bu ko‘rsatgichlar Intel protsessorlarining ba’zi turlari uchun keltirilgan. 

8.2 jadval. iCOMP unumdorlik indekslari. 

8.3 jadval. iCOMP Index 2.0 unumdorlik indekslari. 
Shu qatorda hisobga olish kerakki, o‘lchashlar aynan shu protsessorlar uchun maksimal tezlikka sozlangan tizim tarkibida va shuningdek faqat Intel firmasida olib borilgan. 
Bu ko‘rsatgichlarning va shunga o‘xshash ko‘rsatgichlarning qimmati unchalik yuqori emas. Aniq kompyuterlar va turli protsessorlar uchun ko‘rsatgich qiymatlari obektiv axborot berishi mumkin, masalan protsessorni ancha yuqori quvvatli protsessorga almashtirish maqsadga muvofiqligini baholashda va boshqa hollarda ishlatiladi. Lekin iCOMP indeks ko‘rsatgichlarining qiymatlari o‘rtachaligi turli turdagi buyruqlarni ishlatishga mo‘ljallangan protsessorlar, turli masalalarni yechishda o‘zini qanday tutishini aniq bashorat qilib bo‘lmaydi. 
Protsessorning aniq tezligini ma’lum tizim tarkibida aniq masalani yechishda aniqlash mumkin. Ammo bu yerda keltirilgan barcha omillarni protsessor tanlashda eʻtiborga olish kerak va zarur. Qiymatli ko‘rsatgichlar esa tanlashga yordam beradi. 

8.1. Axborotlarni uzatish buyruqlari. 

Umumiy holda protsessorning buyruqlar tizimi o‘z tarkibiga to‘rtta asosiy 


guruhni oladi: axborotlarni uzatish buyruqlari; arifmetik buyruqlar; mantiqiy 

Axborotlarni uzatish buyruqlari


 


operandlar ustida hech qanday 


operatsiyalarni bajarilishini talab etmaydi. Faqat operandlar manbadan (istochnik, 


Source ) qabul qiluvchiga (priyomnik, Destination) uzatiladi. Ma’nba va qabul 


qiluvchi bo‘lib protsessorning


 


ichki registrlari, xotira yacheykasi yoki 


kiritish/chiqarish qurilmalari bo‘lishi mumkin. Bu holda AMQ ishlatilmaydi.  

bajaradi. Bu buyruqlarga bitta yoki ikkita kirish operandi talab etiladi. Buyruqlar 


bitta chiqish operandi hosil qiladi. 

YOKI ni inkori, tozalash, 


teskariga o‘zgartirish, turli surishlar (o‘nga, chapga, arifmetik surish, siklik surish). 


Bu buyruqlar, xuddi arifmetik buyruqlar kabi bitta yoki ikkita kirish operandi talab 


etadi va ular bitta chiqish operandi hosil qiladi. 

